
Njoftim për përqendrimin me të cilin KONE OYJ, Helsinki, Finandë do të fitojë 

kontroll mbi Vertical Topco II S.A., Luksemburg 

(Lënda nr. 08-152/2026) 

Në përputhje me nenin 15 të Ligjit për Mbrojtjen e Konkurrencës („Gazeta Zyrtare e 

Republikës së Maqedonisë“ nr. 145/10, 136/11, 41/14, 53/16, 83/18 dhe „Gazeta Zyrtare e 

Republikës së Maqedonisë së Veriut“ nr. 208/24 dhe 16/25), më datë 21.10.2026, në 

Komisionin për Mbrojtjen e Konkurrencës  është dorëzuar njoftim për përqendrim me të cilin 

KONE OYJ, me seli të regjistruar në Kartanontie 1, 00330 Helsinki, Finandë, synon të fitojë 

kontroll të pavarur mbi biznesin e ashensorëve dhe shkallëve lëvizëse të TK Elevator Topco 

GmbH, me seli kryesore në E-Plus-Strasse 1, 40472 Dyseldorf, Gjermani, ku shoqëria e 

drejtpërdrejtë e synuar në Transaksionin e Propozuar është Vertical Topco II S.A., shoqëri 

aksionare me seli të regjistruar në adresën 4 Rue Albert Borschette, 1246, Luksemburg. 

Pjesëmarrësit në përqendrim dhe veprimtaritë e tyre afariste: 

KONE OYJ është një kompani multinacionale inxhinierike nga Finlanda, e specializuar për 

ashensorë, shkallë lëvizëse dhe dyer automatike për ndërtesa. E themeluar në vitin 1910 dhe 

me seli në Helsinki, KONE OYJ vepron në nivel global dhe punëson më shumë se 60,000 

persona në 70 vende.  

KONE OYJ kuotohet në bursën zyrtare të Nasdaq Helsinki. 

KONE OYJ vepron në Republikën e Maqedonisë së Veriut përmes shoqërisë së saj të varur 

KONE MAKЕДОНИЈА SHPKNJP Shkup, me seli të regjistruar në adresën Filip II i 

Maqedonisë nr. 3, 1000 Shkup, dhe është aktive vetëm në segmentet e shërbimeve dhe 

modernizimit për ashensorë. 

TK Elevator Topco GmbH është një kompani multinacionale inxhinierike gjermane, aktive 

në projektimin, instalimin dhe mirëmbajtjen e ashensorëve, shkallëve lëvizëse, trotuareve 

lëvizës, ngritësve shtëpiakë, urave të udhëtarëve për hipje në aeroporte dhe porte detare, 

ashensorëve të shkallëve, ashensorëve me platformë, sistemeve të avancuara vizuale për 

orientim gjatë parkimit të mjeteve fluturuese dhe pajisjeve për shërbim tokësor në aeroporte. 

 E themeluar në vitet 1860 dhe me seli në Dyseldorf, TK Elevator Topco GmbH vepron në 

nivel global dhe ka rreth 50,000 punonjës, duke përfshirë 25,000 teknikë shërbimi dhe duke 

drejtuar më shumë se 1,000 qendra mbështetjeje në mbarë botën. 

TK Elevator Topco GmbH nuk ka të regjistruar shoqëri të varur në Republikën e Maqedonisë 

së Veriut, dhe vetë kompania nuk kryen asnjë lloj veprimtarie nga segmentet e instalimeve të 

reja, shërbimeve ose modernizimit në Republikën e Maqedonisë së Veriut.  

Veprimtaria e TK Elevator Topco GmbH në Republikën e Maqedonisë së Veriut përbëhet nga 

një numër i vogël shitjesh të pajisjeve për ashensorë dhe shkallë lëvizëse dhe pjesëve rezervë 

përkatëse një distributori të pavarur vendor, si dhe një numër i vogël shitjesh direkte të pjesëve 

rezervë blerësve të tjerë individualë. 

Sipas parashtruesit të njoftimit për vlerësimin e përqendrimit në fjalë, tregu përkatës mund të 

përkufizohet si tregu për instalimin e ashensorëve të rinj, mirëmbajtjen dhe riparimin e tyre, si 



dhe modernizimin e ashensorëve, dhe tregu për instalimin e shkallëve të reja lëvizëse, 

mirëmbajtjen dhe riparimin e tyre, si dhe modernizimin e shkallëve lëvizëse, në territorin e 

Republikës së Maqedonisë së Veriut.  

Në bazë të shqyrtimit paraprak, Komisioni konstatoi se përqendrimi në fjalë mund të bie nën 

dispozitat e Ligjit për Mbrojtjen e Konkurrencës. Megjithatë, vendimi përfundimtar mbi këtë 

çështje është i rezervuar.  

Komisioni fton palët e treta të interesuara që të dorëzojnë vërejtje dhe mendime në lidhje me 

këtë përqendrim pranë Komisionit. Vërejtjet dhe mendimet e palëve të treta të interesuara 

mund të dërgohen në adresën: rr. "Shën Kirili dhe Metodi" nr.54, Shkup ose përmes e-mailit: 

kzk@kzk.gov.mk dhe të njëjtat duhet të arrijnë në Komision brenda afatit prej 10 ditësh nga 

dita e publikimit të këtij njoftimi. 

Shkup 

 


